
\లిy{ * यछझुन्नि [ षड्वंश्ांक्ष१
হুইবে সেই দিন জানিব হাকিম সুবিচারক, এখন কি তোরা ভাল মন্দ বলচিল ? এইরূপ নিরপেক্ষ অভিপ্রায়ই ত বিচারপতিদের মুখ্যাতির ভিত্তি !
এখন বিচারপতি স্বয়ং নাজির সাহেবকে জিজ্ঞাসা করিলেন “কাদম্বিনীকে হাজির আনিয়াছ ? লইয়া আইস " নাজির কেবল মাত্র কহিলেন “জোনাব” মুহূৰ্ত্ত মধ্যে মরালগামিনী ছদ্মবেশী সুন্দরী গোয়ালিনী কাদম্বিনীর বেশে বিচারকের সম্মুখগামিনী হইল। বিচারালয়ে একে স্ত্রীলোকের আগমন, তাহাতে মুন্দরী অনেকের অপরিচিত, অজ্ঞাত, প্রকৃত সুন্দর যুবতী কামিনী ; সেই দৃশ্য দেখিতে কি দর্শককে নিমন্ত্ৰণ করিয়া আনিতে হয় ? কানন পরিপূরিত হইল, চাপরাশি চৌকিদার সকলে চুপ চুপ করিয়া গোলযোগ বাড়াইতেছে, হাতে লোক সরাইতেছে, তবুও অল্প সময় মধ্যে কাননে লোকসঙ্কুলে বায়ু প্রতিরোধ করিল—সুন্দরী আকাশে, পাতালে, সম্মুখে, না পার্শ্বে দেখিবে ? সকল দিকে অপৰিচিত জনের কটাক্ষাক্রান্ত ! প্ৰগলভতা নাই, লজ্জার উদ্রেক হইয়াছে, জিজ্ঞাসিলে কি উত্তর দিব এই ভাবিতেছে, পূর্বের শিক্ষা ভুলিয়া যাইতেছে। মৌলবি সাহেব কহিয়া উঠিলেন “তবে নাকি কাদম্বিনী ফৌত করিয়াছিল, এবং একবারে রাতকে দিন করিতে চায়, সকলে মনে করে যে আমি দাৰোগার বিপোর্টে নির্ভর করিয়াই কাৰ্য্য করি । নাজির ” *
না । হুজুর ।
মেী । বাবু শিবসহায় সিংহকে বোলাও ।
নিমেষমধ্যে বৃদ্ধ থর থর কলেবর স্থূল শরীর প্রচুর সুপক্ক গোপধারী শিবসহায় সিংহ উপস্থিত। বিচারপতি কহিলেন “ইহাকে প্রতিজ্ঞা পাঠ করাও ” মন্ত্র উচ্চারণকালে শিবসহায় আপনাকে একান্ত নিঃসহায় পাপপঙ্কে পতিতোমূখ মূঢ় জ্ঞান করিলেন, চতুৰ্দ্দিক অন্ধকার দেখিলেন—পেষাদার সাক্ষী ও ধৰ্ম্মভীত ভদ্রের এই প্রভেদ । শিবসহায়ের কাতরতা দেখিয়া শত্রু মিত্ৰ সকলেই কাতর হইল । বিচারপতি জিজ্ঞাসা করিলেন “দেখ এই আওরাত কাদম্বিনী নয় ?”
শি । না ।
বি । তোমার কন্যা নয় ?
শি। কালী কালী! না ।
বিচারপতি ক্রুদ্ধ হইলেন ও কহিলেন, “তাতাতেষ্ট কহিয়াছিলাম এনার রাতকে দিন করিতে পারেন, ইহার উত্তর লিখিয়া পড়িয়া শুনাও, মিথ্যাবাদীর খান দান এককালে সিকস্ত হওয়া উচিত ।”
সকলে ভয়ে থর থর, কি হুকুম হইবে কে কহিতে পারে, আরো লোক সংখ্যা চকুম্পার্শ্বে বাড়িতেছে, সকলে সমাগত, কেবল এই পুতুল খেলার যে জন

